
در آستانۀ پایان یافتن مأموریت نظامی امریکا در افغانستان، 
مسؤلیت فرماندهی نیروهای امریکایی در این کشور از جنرال 

میلر به جنرال فرانک مک کینزی انتقال یافت.
جنرال سکات میلر در سال ۲۰۱۸میلادی مسؤلیت »مأموریت 
فرماندهی پشتیبانی قاطع« را در افغانستان به عهده گرفت. 
در آن زمان، شماری نیروهای ناتو به شانزده هزار تن و شمار 

نیروهای امریکایی به چهارده هزار تن می رسید.
مک کینزی در شرایطی مسؤلیت فرماندهی نیروهای امریکایی 
در افغانستان را به عهده می گیرد که قرار است تا ۳۱آگست 
مأموریت نظامی امریکا در افغانستان به پایان برسد و اکنون 
نیز نبردها در افغانستان بیش از هر زمان دیگر شدت گرفته اند.

سکات میلر اما از طالبان خواست که خشونت ها را کاهش 
بدهند و به میز مذاکره برگردند: »خشونت ها در تمام کشور 
افزایش یافته اند و با این افزایش، نمی شود که به صلح دست 

یافت، به طالبان می گویم که خشونت ها را کاهش دهند.«
مک کینزی قرار است مأموریتش را زیر نام »نیروهای امریکایی 
به پیش« آغاز کند. فرمانده تازه نیروهای امریکایی در افغانستان 
اطمینان می دهد که افغانستان به پناهگاه هراس افگنان مبدل 
نخواهد شد: »خروج نیروهای امریکایی از افغانستان ادامه دارد 
از  ما  پشتیبانی  اما  پایان می رسد،  به  آگست  ماه  اواخر  تا  و 

نیروهای دولتی افغانستان ادامه می یابند.«
نیز که در  امنیت ملی رئیس جمهور  حمدالله محب، مشاور 
مراسم آغاز به کار مک کینزی حضور داشت، گفت که پس از 
خروج نیروهای خارجی از افغانستان، خلاهایی ایجاد شده اند 

که نیروهای امنیتی در حال پر کردن آن  خلاها استند.

څېره
۴ مخ

امریکا: د ځواکونو د ایستلو پروسه مو روانه ده، افغان پوځ 

دې له خپلې خاورې دفاع وکړي
د بشري حقونو بنسټونه:  د افغان 

جګړې ډېری قربانیان عام 
وګړي دي د امریکا دفاع وزارت یا پنټاګون وایي، چې دوی د 

طالبانو له لوري ورځ تر بلې د لا ډېرو سیمو نیول 
او نور فعالیتونه تر ژور څار لاندې لري. 

د یاد وزارت ویاند جان کربي له فاکس نیوز سره 
په مرکه کې زیاته کړې، چې امریکایي پوځیان 
له افغانستان څخه د وتلو په حال کې دي او دا 
ټینګار  روانه ده. هغه  په ښه ډول مخته  پروسه 
کړی، چې اوس د دې وخت رارسېدلی چې افغان 
ځواکونه رامخته شي او له خپلې خاورې څخه په 
کلکه دفاع وکړي، دا د مسوولیت منلو وخت دی. 
نوموړي دغه راز ویلي چې دوی به د ځواکونو تر 
وتلو وروسته هم له افغان پوځ سره خپلو همکاریو 
ته دوام ورکړي او په خبره یې، امریکا کولی شي 
مشورې  ته  ځواکونو  افغان  څخه  ځای  هر  له 
ورکړي. کربي څرګنده کړې چې د امریکا او ناټو 

ډېری پوځیان له افغانستانه وتلي او څه چې پاتې 
دي، هغوی به د اګسټ میاشتې تر پایه له دغه 

هېواده ووځي.
له دې سره جوخت لانګ وار ژورنال په یوه مقاله 
کې ویلي چې طالبانو د روانې جګړې لپاره له 
کلونو راهیسې پلانونه جوړول او په سیستماتیکه 
سیمې  برخه  ډېره  افغانستان  د  غواړي  توګه 
ونیسي. دغه نشریه وایي چې د القاعده شبکې 
په ګډون د سیمې ټولې افراطي او ترهګرې ډلې 
په افغان جګړه کې ښکېلې دي. سرچینه کاږي 
جماعت  غورځنګ،  اسلامي  ازبکستان  د  چې 
انصارالله، لشکر طیبه، جیش محمد او نورې هغه 
ډلې دي چې دلته په یوه ډول نه په یو ډول په 

2 مخجګړه کې ښکېلې دي.

د جمهوریت ساتلو لپاره 
دېکتاتوري او استبداد

افغانستان؛  سختې شېبې 
تجربه کوي

افغانستان؛  سختې شېبې 
تجربه کوي

د سمندري چارو په برخه کې 
د چين پرمختګ

۳ مخ2 مخ2 مخ

کرنې ریاست: روان کال په ننګرهار 

کې د شاتو د تولید کچه ۵۵۰ ټنو 
ته رسېدلې

مسؤلیت فرماندهی نیروهای 
امریکایی در کشور به مک  کینزی 

انتقال یافت

د ننگرهار د کرنې ریاست چارواکي وايي چې د شاتو د تولید 
زیاتوالي په موخه یې د دغه ولایت د ۲۲ ولسوالیو له ۳۰۰ 
شاتو مچیو پالونکو سره د شاتو مچیو د پالنې د اړوند توکو 

مرسته کړې ده.
د یاد ولایت د کرنې رییس انعام الله صافی وایي، چې په دغو 
مرسته شویو توکو کې موم، د درملو شیندلو پمپ، خوراکه، 
بوشکې، د شاتو ټولولو پنجې، درې سایزه بوتلونه، د لوګي 
پمپ، خولۍ، د ملکو د لېږدونې قفسچې، د پیوندي ملکو 
د تولید حجري او نور اړونده توکي شامل دي، چې په دغه 
ولایت کې د شاتو تولید زیاتوالي او د شاتو مچیو پالونکو د 

ملاتړ په پار پر دوی وېشل شوي دي.
ننګرهار کې د شاتو مچیو  په  راز زیاتوي چې  صافی دغه 
نږدې ۶۰۰ لوی او واړه فارمونه شته، چې تر ۴۵زره د شاتو 
کورنۍ پکې روزل کېږي، چې سږکال ترې ۵۵۰ ټنه شات 

ترلاسه شوي دي.

۳

نصیراحمد احمدي
ښـاغلي احمدي پـه خپل 
ادبي  کلـن   2۵ شـاوخوا 
ادبي  خپـل  د  کـې  ژونـد 
 2۶ شـاوخوا  برابـر  عمـر 
کتابونـه ولیـکل او ځینـې 
یـې وژبـاړل، چـې تـر ټولو 
کتـاب  لیکلـی  وروسـتی 
پـه  ځالـه«  غڼـې  »د  یـې 
نـوم نـاول و، چې شـاوخوا 
یوه میاشـت مخکې چاپ 

شـوی.

د بیان آزادۍ پر ضد هڅې او غبرګونونه؛
د رسنیو ملاتړي بنسټونه: د بیان د ازادۍ پر وړاندې نوي ګواښونه د نظام د ریښو د ایستلو مانا لري



د جمهوریت ساتلو لپاره

 دېکتاتوري او استبداد

حکومـت پـه دې وروسـتیو کې ځینې داسـې 
د  ډول  واضـح  پـه  چـې  اخیسـتي،  ګامونـه 
جمهوریـت له ارزښـتونو او آن له نافذه قوانینو 
سره پـه ټکـر دي. پـه رسـنیو او ژورنالېسـتانو 
پرله پسـې فشـارونه، د ځینـو خلکـو ګواښـل، 
نیـول او ځینـو نـورو تـه سـتونزې جـوړل هغـه 
څـه دي چـې حکومـت یـې پـه دې وروسـتیو 
د  چـې  کـوي  اسـتدلال  دوی  کـوي.  کـې 
دښـمن پـه ګټـه د تبلیغاتو مخه نیـسي او نور 
اجـازه نـه ورکـوي چـې څـوک د نظـام خـلاف 

خـبرې وکـړي.
جمهوریـت پـر ځینـو ارزښـتونو ولاړ دی چـې 
پکـې سـیاسي مخالفـت او د بیـان ازادي هم 
راځـي. دا دوه مهـم او اسـاسي مسـایل دي 
چـې لـه دې پرتـه جمهوریـت مانـا نـه لـري. 
دا سـمه ده چـې د بیـان ازادي او سـیاسي 
مخالفـت خپـل حـدود لـري او بایـد مراعـات 
شي، خـو مهمـه دا ده چـې دا حـدود معلـوم 
شي او بیـا کـه څـوک دا حـدود ماتـوي، نـو 
تعریـف  قوانینـو  هـم  ډول  چلنـد  دې  ورسره 
کـړی دی. لومـړی خـو دا خـبره د تامـل وړ 
ده او حکومـت تـه تـرې دفـاع سـخته ده چـې 
ګواکـې دوی د نظـام د مخالفینو او د دښـمن 
پـه ګټـه د تبلیـغ کوونکـو مخـه نیـسي. پـه 
وروسـتیو کـې د دوی فشـارونه د ټولـو هغو پر 
ضـد دي چـې د حکومـت سـیاسي مخالفـت 
کـوي. حکومتي چارواکـي د نظام مخالفت او 
د حکومـت مخالفت سره ګـډوي او له همدې 
د خپلـو سـیاسي مخالفینـو د ځپلـو او پرې د 
فشـار راوړلـو لپـاره کار اخـلي. د دې تر څنګ 
د بیـان ازادي او د دښـمن پـه ګټـه تبلیـغ هم 
توپیـر لـري، خـو دلته پـر حکومت نیوکـه او د 
بیان له ازادۍ سـالمه اسـتفاده هم د دښـمن 

پـه ګټـه تبلیـغ ګڼـل کېږي.
دا هـم سـمه ده چـې حکومـت حـق لـري پـه 
داسـې حالاتـو کـې چـې دوی فکـر کـوي یـو 
څوک د دښـمن په ګټه تبلیغ کوي او یا نظام 
تخریبـوي، پـر وړانـدې یـې ګام پورتـه کـړي، 
خـو دا ګام پورتـه کول هـم قانون تعریف کړي 
دي. لـه بـده مرغـه حکومـت خپلـه قوانین تر 
پښـو لاندې کـوي او د جمهوریت پر مرۍ یې 
پښـه اېښـې ده. همدا چې د ولسمشر لومړی 
مرسـتیال یـوه وکیـل تـه زنـګ وهـي، بـد رد 
ورتـه وايـي او بیـا هغـه پـر فیسـبوک خپـروي، 
دا خپلـه اسـتبداد او د قانون خـلاف کار دی. 
آن کـه دا وکیـل سـل پـه سـله مجرم هـم وي، 
بیـا هـم قانون خپله لاره لري. دا لاره اسـاسي 
قانـون او نـورو قوانینو روښـانه کـړې ده، خو د 
جمهوریـت دغـه دعـوه کوونکـي قانـون تـه نه 
ګـوري او هغـه څـه کوي چـې زړه یـې غواړي. 
همداسـې کـه پـر یـو چـا تـور لګېـږي چـې د 
اسـتفاده  ناسـمه  ازادۍ  لـه  وینـا  د  دښـمن 
کـوي، پـه دې اړه هـم قوانیـن صراحـت لـري 
چـې څـه ډول چلنـد بایـد ورسره وشي، خـو 
دلتـه حکومتـي چارواکـي بیـا قانـون مهـم نه 

ګڼـي، بلکـې خپلـه پرېکـړه کوي.
بایـد د  لـه نظـام او جمهوریـت څخـه دفـاع 
قوانینـو او هغـو ارزښـتونو پـر اسـاس وي چې 
جمهوریـت یـې لـري. جمهوریـت پـه ظلـم، 
اسـتبداد، ناقانونـه کړنـو او د غیـر جمهـوري 
کارونـو پـه وسـیله نـه کېـږي، بلکـې پـکار ده 
ارزښـتونو  جمهوریـت  د  او  قانـون  تـل  چـې 
سـاتلو  د  جمهوریـت  د  کـه  وشي.  پـام  تـه 
لپـاره اسـتبداد او دیکتاتـوري کارول کېـږي، 
قانـون تـر پښـو لانـدې کېـږي او د جمهوریت 
ارزښـتونو تـه پـام نـه کېـږي، نـو دا لاره بیـا 
بایـد  جمهوریـت  ده.  تللـې  تـه  ترکسـتان 
جمهـوري  او  قانـون  شي،  پاتـې  جمهوریـت 
ارزښـتونو تـه درنـاوی ولـري او د اسـتبداد او 

پرېـږدي.  لارې  دیکتاتـورۍ 

2 مسیر

سرلیکنه

بلـې  تـر  ورځ  کـې  افغانسـتان  پـه 
ولـس  افغـان  لـه  ناامنـۍ  زیاتېدونکـې 
دي.  کـړې  پیـدا  اندېښـنې  لويـې  سره 
افغانسـتان  لـه  لـه کومـې ورځـې چـې 
ایسـتلو  د  امریکایـي ځواکونـو  د  څخـه 
پرېکـړه وشـوه، تمـه داسـې وه چـې پـه 
افغانسـتان کـې بـه دغـه ناوریـن چـې 
کلونـه کلونـه یـې وخـت ونیو، پـای ته به 
ورسـیږي او افغانـان به په خپلـو منځونو 
کـې پـه خبرو سره جوړ او نـور به افغانان 
پـر خپلـه خـاوره د ژونـد سـاه واخـلي او 
ارامـه ژونـد بـه پیـل کـړي؛ خـو د دغـې 
تمـې خـلاف لـه افغانسـتانه د امریکایي 
افغانسـتان  پـه  سره  وتلـو  لـه  ځواکونـو 
کـې جګـړې زور واخیسـت، طالبانـو د 
بېلابېلـو ولسـوالیو کـې  پـه  افغانسـتان 
خپلـو بریدونـو ته زور ورکـړ، چې په کمه 
مـوده کـې یې ډېـرې ولسـوالۍ تر خپل 

کنټـرول لانـدې راوسـتې.
د ولسـوالیو نیـول یـو څـه عـادي خـبره 
نـه ده، ځکـه چې لـه دې وړانـدې د وړو 
پوسـتو نیول ډېـر ګـران کار و، چې دغه 
لویـه  یـوه  لپـاره  افغـان حکومـت  کار د 
ماتـې ګڼـل کیـږي؛ ځکـه چـې اوسـنی 
نظـام د ولسـونو پـه همـکارۍ او قربانۍ 
کـه  شـوی،  سـاتل  دمـه  دې  تـر  سره 
حکومـت د ولسـونو همـکاري پـه خپلـه 
پـه لـوی لاس لـه لاسـه ورکړي، نـو دا به 
بیـا د حکومت لپـاره یوه لویـه ضایع وي 
چـې هېڅـوک بـه یـې جـبران نـه کـړي 
چـې پایله بـه یې د نظام په سـقوط سره 
پـای ته رسـیږي؛ خـو اوس پـه کم وخت 
کـې د لویو ولسـواليو سـقوط او په ځینو 
ځایونـو کـې پرتـه لـه مقاومتـه د افغـان 
ځواکونـو لـه لـوري د سـیمو پرېښـودلو 
او لـه ولسـوالیو څخـه تر ښـاره د جګړې 

رسـېدو خلـک حیـران کـړي. 
د  هیـواد  د  سره  چټکـۍ  دومـره  پـه 
مانـا؟  څـه  پـه  سـقوط  ولسـوالیو  ډېـرو 

آیـا طالبـان پیـاوړي شـول چـې افغـان 
حکومـت یـې اوس مخـه نـي نیولی او 
کـه د پـردې تر شـا بل څـه دي؟ او که د 
افغـان حکومـت په امنیتي چـوکاټ کې 

او فسـاد موجـود دی؟ نیمګړتیـاوې 
پـه کـم وخـت کـې د طالبانـو لـه لـوري 
د ډېـرو ولسـوالیو سـقوط زیـات عوامـل 

لري:
لومـړی؛ د حکومـت پـه چـوکاټ کـې په 
تېـرو کلونـو کـې حکومتـي چارواکـو او 
سیاسـیونو د دغـه ډول حالـت د راتلـو 
او ورسره مخامـخ کېدلـو لپـاره هېـڅ راز 

چمتووالـی نـه درلـود.
دوی بـه پـه خپلـو منځـو کـې د چوکیـو 
کچـه  پراخـه  پـه  وو،  وران  سره  سر  پـر 
فسـاد کـې ښـکېل وو، د مـلي ګټـو پـر 
کار  لپـاره  ګټـو  شـخصي  د  یـې  ځـای 
دغـه  لـه  ناڅاپـي  یـو  اوسـمهال  کاوه، 
ډول وضعیـت سره مخامـخ شـول چـې 
کابـو کـول بـه یـې ورتـه یـو څـه سـخت 
تمـام شي؛ ځکـه چـې دوی پـه تېـر کې 
د خپـل حکومـت او نظـام لپـاره څـه ونه 
ناوختـه شـوی چـې  یوڅـه  اوس  کـړل، 
لـږه بې غـوري دغـه کار لا پسـې ناوختـه 

کـوي او د حکومـت کـړۍ تنګـوي.
دویـم؛ د طالبانـو پیاوړتیـا، بـې له شـکه 
چـې په دغـه باندې هر سـړی خبر دی، 
چـې د طالبانو مشران په پاکسـتان کې 
حمایـت کیـږي، هلتـه یـې ټپیـان وړل 
کیـږي او درملنـه یـې کیـږي، چـې دغه 
خـبره څـو ورځـې وړانـدې د پاکسـتان 
د کورنیـو چـارو وزیـر هـم وکـړه، چـې د 
طالبانـو کورنـۍ پـه پاکسـتان کـې دي، 
دلتـه یـې مـړي راوړل کیـږي او ټپیـان 

یـې تـداوي کیـږي.
پاکسـتان په افغانسـتان کې له اوسـني 
وضعیـت څخه د ګټې پورتـه کولو په لټه 
کـې دی او دغـه فرصـت د امریـکا وتـل 
دي، چـې نـږدې ۹۰ سـلنه ځواکونه یې 

وتـلي او پاتـې یـې ممکن په لنـډو ورځو 
کـې ووځي .

د  څخـه  افغانسـتان  لـه  چـې  اوس 
امریکایـي ځواکونو په بشـپړ ډول د وتلو 
خـبره کیـږي، نـو پاکسـتان هڅـه کـوي 
چـې د طالبانو په واسـطه په افغانسـتان 
کـې خپلـو شـومو اهدافـو تـه په اسـانۍ 
سره ورسـیږي، چـې بیـا د دوی لپـاره د 
دې لارې تعقیـب ګټـور دي او له جګړې 
څخـه هم داسـې ښـکاري چـې دوی په 
افغانسـتان کـې د سـولې نـه؛ بلکـې د 

جګـړې لپـاره کار کـوي.
حکومـت  افغـان  او  طالبانـو  د  درېیـم؛ 
تـر منـځ هـره ورځ د ولسـوالیو لاس پـه 
لاس کېـدو، پـه یـادو سـیمو کـې خلـک 
مـخ کـړي دي.  زیاتـو سـتونزو سره  لـه 
زور  کـې چـې جګـړو  سـیمو  کومـو  پـه 
هغـو  پـه  ورځـې  هغـې  لـه  اخیسـتی، 
سـیمو کې د ژوند بېړۍ پـه ټپه درېدلې 
روغتیایـي،  کـې  سـیمو  هغـو  پـه  ده. 
اقتصـادي، فرهنګي، ټولنیز، ښـوونیز او 
روزنیـز او دې تـه ورته نـور زیات خدمات 

پـه ټپـه ولاړ دي.
د جګـړو لـه سـیمې هره ورځ په سـلګونه 
او زرګونـه کورنۍ د خپلو مېنو پرېښـودو 
د  ژونـد  خپـل  د  او  دي  شـوې  اړ  تـه 
خپـل  د  ورڅخـه  لپـاره  کولـو  خونـدي 
ژونـد هـر ډول کارونـه پاتـې شـوي دي، 
ژونـدي یـې پـه بـې سرپنـا، غربـت، بـې 

تېرېـږي. اور کـې  او  روزګارۍ 
افغانانـو  ډېـرو  د  کـې  جنـګ  دغـه  پـه 
کورونـه وران شـول او پـه ځینـو ځایونـو 
مالونـه  خلکـو  د  او  بازارونـه  کـې 
وسـوځېدل، چـې دغـه کار لا هـم دوام 
لـري. افغـان حکومـت ولـې د جګـړو پـه 
مهـار کولو کې پاتـې راغلی چې جګړې 
یـې د ولایتونـو تر مرکزونو ورسـېدې؟ آیا 
افغـان حکومـت یـې د مهـار کولـو وړتیـا 

نـه لـري کـه کومـه بلـه خـبره ده؟

خـو افغـان چارواکـي خپـل پوځونـه لـه 

افغـان خـاورې څخـه د سـاتنې لپـاره وړ 

بـولي او وایـي چې لـه افغانسـتان څخه 

دفـاع کولـی شي او ورسره هـم د نـړۍ 

هیوادونـو  ځینـو  د  او  مـشران  ځینـې 

چـې  کـوي،  خـبره  دغـه  هـم  اسـتازي 

افغانسـتان اوس منظـم او تجهیز شـوی 

پـوځ لـري، چې لـه خپلې خـاورې څخه 

بـه دفـاع وکولـی شي؛ خو بیـا ولې دوی 

پـه شـا کیـږي او د ولایتونـو تـر مرکزونـو 

جګـړې رسـیږي؟ او هـره ورځ د څلورو او 

پنځو په شـمېر کې ولسـوالۍ د طالبانو 

لـه لـوري نیـول کیـږي او حکومـت یـې 

پـه اسـانۍ سره پرېـږدي، چـې دوی یې 

تاکتیکـي شـاتګ بـولي؛ خـو چـې دوی 

ورتـه هـر څـه وایـي سـیمې او ولسـوالۍ 

د طالبانـو لاس تـه لوېـږي او د طالبانـو 

تـر کنټـرول لانـدې سـیمې ورځ پـه ورځ 

د پراخېـدو پـه حـال کـې دي، چې دغه 

کـړې  راولاړې  اندېښـنې  خلکـو  د  کار 

دي، چـې پـه دې تـړاو تـر ډېـره افغـان 

حکومـت خامـوش دی.

لـه دولت څخه په لوی لاس ډېرېدونکې 

ناامنـۍ چـې د مهـار کولـو طریقـې یـې 

اوس د حکومـت پـه لاس کـې شـته، خو 

چـې دوی دغـه کار نه کـوي، حتماً کوم 

راز پکې شـته دی.

کـه حکومـت د ولسـوالیو د سـقوط او د 

جګـړې د کنټـرول کولـو لپـاره کار ونـه 

کـړي، همداسـې دغـه بې غـوري ادامـه 

ولـري او د خلکـو پـه ژوند ملنـډې ووهل 

شي، ربـړول او وژل جریـان ولـري، کـه 

دغـه کار  هـره ډله هم کوي، مسـوولیت 

بـه یـې افغان حکومـت ته راجـع کیږي، 

چـې پـه دې سره  بـه افغـان حکومـت د 

ولـس پـه منـځ کې شـته خپـل موقف او 

اعتبـار لـه لاسـه ورکړي.

خپلـواک  حقونـو  بـشر  د  افغانسـتان  د 

کمېسـیون او سـازمان وايـي، پـه هېـواد 

کـې د جګړو ډېـری قربانیـان عام وګړي 

دي. یـاد کمېسـیون په هېـواد کې روان 

جګړه ییـز وضعیت د اندېښـنې وړ بولي. 

د دغـه کمېسـیون د رسـنیو برخـې مشر 

ذبیح اللـه فرهنـګ وایي چې کمېسـیون 

په دې اړه په خپل شـپږ میاشـتني راپور 

کار کـوي، چـې ډېـر ژر بـه بشـپړ او لـه 

خلکـو او رسـنیو سره شریـک شي.

بـشر  د  افغانسـتان  د  مهـال  ورتـه   پـه 

حقونو سـازمان هـم په دې اړه اندېښـنه 

ښـيي.  د دغـه سـازمان مـشر لعـل ګل 

لعـل وايي: »په خواشـینۍ سره چې ورځ 

بلـې تـه په هېـواد کې جګـړې زیاتېږي، 

دا د دې لامـل ګرځـي چې ملکي خلک 

ووژل شي، دوی تـه د سر او مال زیانونه 

اوړي او لـه خپلـو مېنـو بې ځایـه کېږي، 

دا هغـه څـه دي چـې د بـشري حقونـو 

پر بنسـټ جنګـي جنایات بلـل کېږي.«

قربانیانـو  د  جګـړو  وروسـتیو  د  بلخـوا 

او  حکومـت  افغـان  لـه  هـم  کورنـۍ 

کـوي. ۱۵   غوښـتنه  اوربنـد  د  طالبانـو 

کلـن احمد شریف شـاوخوا یوه میاشـت 

وړانـدې د لغـمان ولایت د مهترلام ښـار 

پـه عمرزیـو کلي کـې د افغـان امنیتـي 

او دفاعـي ځواکونـو او طالبانـو پـه جګړه 

نومـوړی  شـوی.  ټپـي  لاس  پـه  کـې 

زیاتـوي: »پـه لغـمان کـې جګـړه وه، خو 

مرمـۍ زمـا پـه لاس ولګېـده، مرمـۍ د 

پیـکا وه ، مخکـې نـه مـې لاس ښـه دی، 

خـو       ډېر پړسـېدلی دی، مـوږ اوس کابل 

تـه راکـډه شـوي یـو.«

پـه ورته مهال افغـان حکومت او طالبان 

بیـا ټینـګار کوي چـې د جګړو پـر مهال 

د ملکیانـو خوندیتـوب ته دېـر پام کوي، 

خـو د وروسـتیو جګړو د ملکـي قربانیانو 

حـال دا څرګنـدوي چـې پـه دې ژمنـو 

عمـل نه دی شـوی.

پـه افغانسـتان کـې د جګـړو لـه کبلـه د 

ملکـي مرګ ژوبلـې په تړاو دا اندېښـنې 

امریکايـي  د  چـې  دي،  مهـال  داسـې 

اعـلان  لـه  وتلـو  د  ځواکونـو  نړیوالـو  او 

وروسـته پـه ګڼـو ولایتونو کې جګـړې او 

نښـتې ډېـرې شـوي او هـره ورځ پکې پر 

ښـکېلو خواوو سربېـره، ډېـرو ملکیانو ته 

هـم مـرګ ژوبلـه اوړي. 

افغانستـان؛ سختـې شېـبې تجربه کوي

د بشري حقونو بنسټونه: د افغان جګړې ډېری قربانیان عام وګړي دي

ليکنه:	شفيق	الله	مشال	

۳ مسیر

سـمندري  د  چـن  د  ۱۱مـه  جـولای  د 
سـفرونو لـه ورځې سره برابـره ده. ۱۶ کاله 
جـولای  د  کال   ۲۰۰۵ د  يانـې  مخکـې 
چينايـي  مشـهور  د  تـه  لوېديـځ  ۱۱مـه 
ديپلومـات جنـګ هـه د سـمندري سـفر د 
برابـره  لـه ۶۰۰مـې کليـزې سره  يادونـې 
وه او لـه همـدې کال څخـه وروسـته هـر 
کال د جـولای ۱۱مـه د چن د سـمندري 
سـفرونو د ورځـې په توګه ټاکل شـوې ده.

د  ورځـې  سـفرونو  سـمندري  د  چـن  د 
جـولای  د  کمېټـې  انتظامـي  فعاليتونـو 
د  چـن  د  کال    ۲۰۲۱ ))د  ۱۱مـه  پـه 
سـمندري سـفرونو ورځې اعلاميـه(( خپره 
کـړه. پـه دغـه اعلاميـه کـې راغـلي، چـې 
چـن د سـمندري ترانسـپورټ، د بېړيـو د 
جوړونې، سـمندري حاصلاتـو او د بېړيو د 
عملـو شـمېر پـه برخو کې د نـړۍ مخکښ 
ځـای نيولـی او پـه ګـرده نـړۍ کـې يـې 
او  ترانسـپورټي کرښـې  خپلـې سـمندري 

خدمتـي شـبکې جـوړې کـړې دي.
چـن لـه ډېـرو کلونـو کوښښـونو وروسـته 
بنسـټيزو  د  ترانسـپورټ  سـمندري  د 
ډېـر  کـې  برخـه  پـه  ابـادۍ  د  تاسيسـاتو 
پرمختګونـه کـړي دي. چـن د شـانګهای 
بنـدر، دا ليـان بنـدر، تيـان جـن بنـدر او 
چينـګ داو بنـدر پـه شـمول لـوی او مهـم 
بندرونـه او نـور عامـه بندرونـه جـوړ کـړي، 
د  مالونـو  د  کـې  بندرونـو  دغـو  پـه  چـې 
حمـل و نقـل انـدازه پـه نـړۍ کـې تـر ټولو 
اټوماتيکـو  د  بندرونـو  د  چـن  ده.  زياتـه 

چـارو او د اړونـدو ماشـينونو او تجهيزاتـو د 
توليـد د ټکنالـوژۍ پـه برخـو کـې د نـړۍ 
مخکـښ دی. پـه چـن کـې د سـيندونو 
د ترانسـپورټي کرښـو اوږدوالـی لـه ۱۲۷ 
زرو کيلومـترو څخـه زيـات دی او د دغـه 

انـدازه  او د مالونـو ترانسـپورټي  اوږدوالي 
يـې پـه نـړۍ کـې لومـړی ځـای لـري.

پـه چـن کې پـه لويـه پيمانه د سـمندري 
ترانسـپورټ د بنسـټيزو تاسيساتو د ابادۍ 
هېـواد  دغـه  او  رسـيدلې  تـه  پـای  زمانـه 
عـري  د  کـې دی، چـې  هڅـه  پـه دې 
پـه مـټ  پرمختللـې علمـي ټکنالـوژۍ  او 

سـمندري ترانسـپورټ تـه لـوړ کيفيـت او 
نـوی پرمختـګ ورکـړي. پـر دې سربېـره، 
پـه  يـوې لارې  او  يـو کمربنـد  د  بندرونـه 
اوږدو کـې د پرتـو هېوادونـو لپـاره لـه نړۍ 
پـه  نـو  دی،  ملاتـړ  مهـم  نښـلولو  د  سره 

بهـر کـې د بندرونـو جوړونـه لا هـم د يـو 
کمربنـد او يـوې لارې پېشـنهاد د عمـلي 
کېـدو مهمـه برخـه او د چـن د نړيوالـې 

همـکارۍ مهـم ډګـر بلـل کيـږي.
پـه ۲۰۲۰ کال کـې کرونـا وبـا پـر نړيـوال 
اقتصـاد او د خلکـو پـر ژونـد ډېـرې منفـي 
اغېـزې کـړې، د دغـو سـتونزو پـر وړانـدې 

سـمندري ترانسـپورټ له مشکلاتو څخه د 
نړيـوال اقتصاد د وتلـو او د چن اقتصاد د 
احيـا پـه بهـر کې مهـم رول لوبولـی دی. 
ترانسـپورټ وزارت د شـمېرنې  د چـن د 
لـه مخـې، تېـر کال د نړيوالـې سـوداګرۍ 

ترانسـپورټ  سـمندري  د  کـې  انـدازه  پـه 
سـلنې   ۸۶ څخـه  سـلنې   ۸۵ لـه  ونـډه 
تـه لـوړه شـوې ده. تېـر کال د سـمندري 
ترانسـپورټ پـه وسـيله د چـن د صادراتـو 
زياتـه شـوې  اعشـاريه ۷ سـلنه  انـدازه ۶ 
تـه  ټنـو  میليونـو   ۴۶۰ او  ميليـارده   ۳ او 
رسـيدلې، چـې د سـمندري ترانسـپورټ د 

سـوداګرۍ د نړيوالـې انـدازې ۳۰ سـلنه 

برخـه يې نيولـې او د دغه هېـواد د وارداتو 

او صادراتـو د مثبـت زياتـوالي لپـاره يـې 

ډېـر مهـم خدمـت کـړی دی.

د چـن د دولـت ریيـس شي جـن پينـګ 

څـو ځلـې د جنګ هه کيسـې يـادې کړې 

او دې تـه يې اشـاره کړې چې د جنګ هه 

سـمندري سـفر د قيمتـي مـوادو وړونکـې 

بېـړۍ او دوسـتۍ پـه تکيـه پـه تاريـخ کې 

بېـړۍ  پوځـي  د  نـه  کـړی،  پيـدا  شـهرت 

پـه تکيـه. شي جـن پينـګ د  او توپونـو 

۲۰۱۹ کال پـه اپرېـل کـې د سـمندر د 

ګـډ برخليـک ټولنـې د ابـادۍ پېشـنهاد 

وړانـدې کـړ او ويـې ويل، چې انسـانان په 

يـوه آسـماني رنګـه کـره کـې ژوند کـوي او 

د سـمندر لخـوا د ګـډ برخليـک ټولنـې ته 

وصل دي، چـې د بېلابېلو هېوادونو خلک 

پـه خونديتوب او خطرونـو کې سره شريک 

ټولـو  د  آرامـي  او  سـوله  سـمندر  د  دي. 

هېوادونـو لـه خونديتـوب او ګټـو سره تـړاو 

لـري او زموږ ګډو کوښښـونو تـه اړتيا لري.

يـو  د  کـې  برخـه  پـه  چـارو  سـمندري  د 

ځواکمـن هېـواد ابـادي د چـن د دولـت 

ریيـس شي جـن پينـګ ټينګـه اراده او د 

چينـي ملـت د نسـلونو هيلـه ده. چـن د 

”۲ سـل کلنـو موخو“ د پـوره کولو په هڅه 

کـې دی او په دې اړه یې اخیسـتل شـوي 

قدمونـه ټینـګ او اسـتوار دي.

د  ځواکونـو  بهرنیـو  د  افغانسـتانه  لـه 
وتلـو لـه اعـلان سره جوخت، پـر جګړو 
پـه  خـواوو  ښـکېلو  سربېـره،  نښـتو  او 
او د  ازادۍ  بیـان  دغـه هېـواد کـې د 
رسـنیو د فعالیـت د محدودولـو لپـاره 
او  رسـنۍ  دي.  کـړې  ډېـرې  هڅـې 
د  افغانسـتان  د  چـې  ازادي  بیـان  د 
اسـلامي جمهوریـت د تېرو دوو لسـیزو 
کېـږي،  بلـل  راوړنـو  لـه مهمـو لاسـته 
پـه دې وروسـتیو کـې یـې د حکومـت 
او طالبانـو لخـوا د محدودیـت هڅـې 
ډېـرې شـوې دي. تېـره اونـۍ د افغـان 
حکومـت لـوړ پـوړو چارواکـو د رسـنیو 
او د رسـنیو لـه مدافـع بسـټونو سره د 
یـوې ګډې ناسـتې پر مهـال خبرداری 
ورکـړ، چې که رسـنۍ د هېواد اوسـني 
وضعیـت تـه پـه کتـو، پـه خپلـو نشراتو 
کـې بدلونونـه رانـه ولي، پـر وړاندې به 

یـې جـدي قانـوني چلنـد وشي. 
د حکومـت لـه دغه خبرداري وروسـته، 
د یو شـمېر رسـنیو مسـوولینو او مدافع 
بنسـټونو پـر حکومـت نیوکه وکـړه چې 
غـواړي پـه هېـواد کې د بیـان ازادي او 

د رسـنیو فعالیت محدود کړي. د پژواک 
خـبري اژانس پـه نامه د یـوې خصوصي 
رسـنۍ مـشر دانش کړوخېـل د حکومت 
دغـه کار د قانـون خلاف بـولي او ټينګار 
کـوي چـې رسـنۍ پـه پـرې ډول خپلـې 
چـارې مـخ تـه وړي او کـه حکومـت پـه 

دې برخـه کـې کومـه نیمګړتیـا وینـي، 
د خـبرداري او تورونـو پـر ځـای یـې دې 
لـه قانـوني لارو تعقیـب کـړي. نومـوړی 
زیاتـوي: »لـه بـده مرغه حکومـت په دې 
سره پـر رسـنیو لـوی اتهـام وارد کـړ، دا 
کار یـې لـه قانـون سره پـه ښـکاره توګـه 
سـتونزه  کومـه  کـه  دی،  کـې  ټکـر  پـه 

لـه مخـې دې  قانـون  او  اصولـو  د  وي، 
دا  رسـنیو  ټولـو  پـر  کـړي،  تعقیـب  یـې 
ډول اتهـام واردول د بیـان لـه ازادۍ او 

ډيموکراسـۍ سره پـه ټکـر کـې ده«
نجـات  د  افغانسـتان  د  مهـال  ورتـه  پـه 
شـلو  تېـرو  پـه  چـې  وایـي  هـم  حرکـت 
راوړنـو  لاسـته  وړ  ملاتـړ  د  کـې  کلونـو 

د  او  ده  ازادي  بیـان  د  هـم  یـوه  څخـه 
بیـان لـه ازادي پرتـه جمهوریـت مانـا نـه 
لري. اعلامیـه کاږي، د هېواد د موجوده 
اسـاسي قانـون د ۳۴مـې مـادې پـه رڼـا 
کـې د بیـان ازادي لـه هـر ډول تطمیـع 
او تهدیـد څخـه خونـدي ده او هر افغان 
حـق لـري چـې خپـل نظـر پـه ازاد ډول 

څرګنـد کـړي. اعلامیـه کاږي، چـې پـه 
او  مـشران  دولـت  د  کـې  وروسـتیو  دې 
ځینـې امنیتي او عـدلي نهادونه د نظام 
د ملاتـړ پـه پلمـه د رسـنیو مسـوولین او 
توګـه  پـه هدفمندانـه  نظـر خاونـدان  د 
ناقـص  پـر  دولـت  د  څـو  تـر  ګواښـي 
مدیریـت تنقیـد ونـه کـړي. دغـه حرکت 
د هېـواد د اوسـني ناوریـن سـتر لامـل 
د حکومـت کمـزوری مدیریـت بللـی او 
زیاتـه کړې یـې ده چې د بیـان د ازادۍ 
پر وړاندې نوي ګواښـونه د نظام د ریښـو 
د ایسـتلو مانـا لـري. پـه اعلامیـه کې له 
حکومتـي مشرانـو غوښـتنه شـوې چـې 
د رسـنیو، شـنونکو او د نظـر خاوندانـو د 
ګواښـلو پـر ځـای غـوره ده چـې خپلـې 
مدیریتـي کمـزورۍ سـمې او هېـواد لـه 

اوسـني ژور کړکېـچ څخـه وبـاسي.
ازادو  د  افغانسـتان  د  مهـال  ورتـه  پـه 
رسـنیو د ملاتـړ بنسـټ یـا نـی هـم وايي 
پـه  رسـنۍ  کـې  افغانسـتان  پـه  چـې 
سـختو شرایطـو کې خپلـو فعالیتونو کې 
دوام ورکـړی او حکومـت بایـد د مختلفـو 
بهانـو لـه مخې، پر رسـنیو فشـار پـای ته 
ورسـوي. د یادونـې ده چـې طالبانـو هم 
د رسـنیو کارکوونکـو ته بیا بیـا خبرداری 
بـې  کـې  چـارو  خپلـو  پـه  کـه  ورکـړی، 
طـرفي ونـه سـاتي، پـر وړانـدې بـه یـې 

اقـدام وکـړي. 

د سمندري چارو په برخه کې د چين پرمختګ
لیکنه:	ياسمين؛	د چين ميډيا ګروپ د پښتو څانګې خبرياله

د بیان آزادۍ پر ضد هڅې او غبرګونونه؛
د رسنیو ملاتړي بنسټونه: د بیان د ازادۍ پر وړاندې نوي ګواښونه د نظام د ریښو د ایستلو مانا لري

نصیر احمد احمدي د فتح الله احمدي زوی و، 
چې په ۱۳۵۳ کال کې د غزني ولایت په قره 
باغ ولسوالۍ کې زیږېدلی و. نوموړی په ١٣٥٨ 
کال ښوونځي کې شامل شو او تر درېيم ټولګي 
په  په سيمه کې د سلطان محمود غزنوي  يې 
د  يې  کورنۍ  خو  وکړې،  کړې  زده  کې  لیسه 
په  يې  پلار  په دې خاطر چې  او  جنګ جګړو 
دنده  کې  شرکت  شخصي  يوه  په  کې  کابل 
درلوده، کابل ته کډه وکړه. هغه وخت يې کور 
د کابل په خوشال خان مېنه کې و او احمدي 
د  چې  کې  ښوونځي  يوه  په  سيمې  همدې  د 

سپن کلي په نوم يادېده، شامل شو. 
کلي  سپن  په  پورې  ټولګي  نهم  تر  احمدي 
د حبيبیې  يې  بيا  وکړې،  زده کړې  ليسه کې 
ليسې ته تبدیلې وکړه او په ١٣٧٠ کال کې له 

شو. فارغ  څخه  ليسې  نوموړې 
جګړو  جنګ  د  کې  کابل  په  کال   ١٣٧١ په 
او  لاړه  ته  کلي  برته  کورنۍ  دوی  د  امله  له 
متوسطه  په  د خان کلاه  احمدي  احمد  نصر 
پيل  دنده  توګه  په  ښوونکي  د  کې  ښوونځي 
کړه. احمدي د تاريخ او جغرافيه د مضمونونو 
تدریس کاوه او دوه کاله يې په ښوونځي کې د 

کړه.  سره  تر  دنده  صفت  په  ښوونکي 
نوموړی په یاد ښوونځي کې تر استادۍ وروسته 
پېښور ته لاړ، هلته يې د يوه کال لپاره د )ډي 
اې آی( موسسې لخوا يو کرنيز کورس ولوست. 
برخو  په ځينو  کرنې  د  يې  په دې کورس کې 
کې خصوصاً د بڼوالۍ په برخه کې معلومات تر 
لاسه کړل او وروسته بيا په همدې موسسه کې 

د کارکوونکي په توګه وټاکل شو.
احمدي به له خپلو نورو همکارانو سره د هېواد 
ځينو برخو ته سفرونه کول او خلکو ته به يې د 
بڼوالۍ د ارزښت په اړه معلومات ورکول. دوی 
او  نيالګي  شوي  اصلاح  ونو  لرونکو  مېوه  د  به 
کيمياوي سرې لرو پرتو سيمو ته وړل او له خلکو 
سره به يې د بڼونو په جوړولو کې مرسته کوله.

تر  دنده  کاله  آی کې دوه  اې  په ډي  احمدي 
سره کړه  او په  ١٣٧٦کال يې د کانکور ازموینه 
ورکړه او د کندهار پوهنتون د کرنې پوهنځي ته 
بريالی شو. نوموړي يو کال پوهنتون ولوست، 
خو هغه وخت  جګړه وه، د پوهنتون ليليه وتړل 
شوه او د احمدي په شان ډېرو نورو محصلينو 
ونه شوای کړای چې  خپلې لوړې زده کړې پای 

ته ورسوي.
په مزدورۍ پسې  ته  ايران  هغه وخت احمدي 
لاړ او دوه کاله يې هلته ستړي او درانده کارونه 
وکړل. نصر احمد احمدي په ١٣۸۰ کال کې 
ته  کړو  زده  او خپلو  راغی  ته  بېرته خپل وطن 

یې دوام ورکړ.
 نوموړي  له ٢٠٠٣ کال راپدېخوا د بي بي سي 
راډيو په تعليمي برخه کې دنده تر سره کوله، په 
پيل کې يې په نوموړې اداره کې د رپورټر دنده 
پر مخ وړله، خو له تېرو شپږو کلونو راپدېخوا د 
ماشومانو او لويانو لپاره د فيچر خپرونو د ايډېټر 

په حیث پر کار لګیا و.
احمدي له مطالعې سره له پخوا مينه درلوده. 
د  وخت  ډېر  خپل  مهال  پر  ښوونځي  د  به  ده 
وخت  دې  په  تراوه.  كې  كتابتون  په  ليسې 
د  او  كړ  پيل  كار  سره  رسنيو  له  احمدي  كې 
خبريالۍ  د  شو.  راڅرگند  توگه  په  خبريال  يو 
په ډگر كې يې د بي بي سي راډیو له تعليمي 
برخې سره كار پيل كړ او د ژوند تر اخره په یاده 
برخه کې پر کار لګیا و. نصر احمد د خوږ ژبي 
كيسه ليكوال په توگه شهرت لري او لنډو كيسو 
وراړولى  پام  كتونكو  كره  ډېرو  د  يې  ناولونو  او 
دى. د احمدي د کيسو او ناولونو يوه ځانگړنه 
او  کلیوالي دي  پکې  انځورونه  ډېر  ده چې  دا 

لري. رنگ  کليوالي 
تر منځ د  ناولونه د ولسونو  ارواښاد احمدي  د 
د  او  جوړونې  ذهنیت  راویښولو،  افکارو  ملي 
پنځول  او  دي  متون  ښه  لپاره  سمون  ټولنیز 
شوي اثار یې د تطبیقي کره کتنې له نظره د 
کولای  سیالي  سره  ناولونو  له  نړۍ  او  سیمې 

. شي
احمدي له سپوږمۍ راډيو سره په یوه ځانګړې 
مرکه کې ویلي وو، چې په ناول او لنډو کیسو 
کې یې تل هڅه کړې څو د مظلومو افغانانو د 
ژوند اصلي انځور وړاندې کړي. د نصیر احمد 
احمدي همکار آصف عمر وايي، په ۲۰۰۳ کال 

ارواښاد  ته  تعليمي خپرونو  کې د بي بي سي 
احمدي را کامیاب شو. د هر بل ځای په پرتله 
دلته کار ډېر و، خو د دفتر دوستانه فضا هرچا ته 
د خوښۍ او شوخۍ انرژي ورکوله. په دې منځ 
کې دوه ملګري تر نورو ډېر شوخ برېښېدل. يو 
يې نصر احمد احمدي او بل يې صالح محمد 
صالح و. دوی به يو ځای ګرځېدل، په ښځينه 
يا  چينجنې!  »اې  د  يې  به  همکارانو  نارينه  او 
اې چينجنه!« غږ کاوه. ماته ښه نه ښکارېدل. 
له  صالح  وروسته  ګڼله.  نه  بده  همکارانو  خو 
دفتره خپه لاړ. ما د نصر احمد په څېره کې 
داسې خپګان وليد لکه سړي چې ورور له لاسه 
ورکړی وي. دلته مې سر خلاص شو چې خلک 
او  مينې  د  هغه  کېدل.  خپه  نه  ولې  ورڅخه 
عاطفې يو سمندر و. دغه مينه هغه په شوخۍ 
کې همکارانو ته ورکوله. ځکه په هغوی خوږه 
کې  خونه  خوړلو  ډوډۍ  د  ورځ  يوه  لګېدله. 
کار  خپل  د  سر  پر  ډوډۍ  د  هرچا  وو.  ناست 
ستاينه کوله. ده وويل، ما خپل نږدې دوست 
اسدالله غضنفر ته وويل چې په دفتر کې مې 
څخه  کار  له  ښځو  لرونکو  تجربه  ډېرو  د  کار 
ښه دی. هغه ويل ښځې پرېږده، له سړيو سره 

وکړه. سيالي 
او  خوشحاليو  ټولو  دغو  د  وايي،  عمر  آصف 
هم  هغه  څېر  په  نورو  د  څنګ  تر  پرمختګونو 
درد درلود، ستونزو ځوراوه، په افغانستان کې د 
ډونرانو د کمکونو کمېدو د هغه په نورو اندېښنو 
سربېره دا اندېښنه هم وپاروله چې دفتر به وتړل 
شي. هغه به څه کوي؟ ماته عجيبه برېښېدله. 
دا اندېښنه بايد نورو درلودی، نه دومره مشهور 
ليکوال. آصف عمر وايي، ژوند ښه په درز کې 
روان و. د نصر جان ټوکو هماغسې د همکارانو 
په څېرو کې خندا خپروله. له کومې خوا څخه 
کرونا مرات مړې راپيدا شوه. بيا د ډونرانو زيات 
کمښت د نورو همکارانو په څېر احمدي ته هم 
اندېښنه پيدا کړه. مګر له کرونا څخه نه ډارېده. 
ډېری وخت به يې ماسک نه اچاوه. زما په شمول 
ډېرو همکارانو ورته د احتياط سپارښتنه کوله. 
کله کله به يې زموږ د خوشحالولو لپاره ماسک 
واچاوه، خو وروسته به بيا لڅ مخ ګرځېده. ټوکې 
به يې کولې. موږ په نظر کې لرل چې په نږدې 
راتلونکي کې د افغان ماشومانو لپاره د ژوندي 
کړو.  پارچې جوړې  ويډيويي  په شکل  کارټون 
خپلې  د  کې  موبايل  په  احمدي  احمد  نصر 
لور ويډيو راوښودله. ښايسته تمثيل يې کړی و. 
هغه ورته ډېر خوشحاله و. ما يې په سترګو کې 
د اولاد د ښې روزنې غرور ليده. ما ويل کاش 
چې ټول افغانان د اولاد په روزنه کې همداسې 
بيا د لور د زده کړو او  زحمت وباسي. په تېره 
بالاخره  اړه. قسمت داسې و چې  په  پرمختګ 
په  خپرونو  د  ماشومانو  د  زه  شو.  ناروغ  هغه 
دفتر کې له همکارانو سره غږېدم، دی راغی، 
سپارښتنې  ته  همکارانو  يې  څخه  دروازې  له 
وکړې. وروسته يې وويل چې پر سر يې درد او 
يخ وهلی دی. موږ غلي  بې حاله دی. عادي 
غلي په شونډو کې موسل چې ګواکې ډارېږي، 
خو هغه د تګ پر مهال وويل: »چې زما مريضي 

دا بله محترمه نه وي.«
په  بله ورځ مې  يادوله، موږ وخندل،  کرونا يې 
احمدي پسې سترګې وغړولې، هغه نه و، دفتر 
ته ورغلم، څراغ يې مړ و. کله چې له همکارانو 
شوم،  خبر  زياتوالي  له  تکليف  د  هغه  د  څخه 
و، ما ويل څه تکليف  زنګ مې وواهه، وارخطا 
لرې؟ ويې ويل کرونا ده کرونا. داسې تېز غږېده 
لکه سړی چې په منډه کې چا ته خبره کوي. 
نه وي. که وي  به  تسلي مې ورکړه چې کرونا 
هم دومره خبره نه ده. په ډېرو په اسانه تېرېږي. 
هاغه لږ کسان چې په تکليفوي هم اکثره يې 
بېرته جوړېږي. ويل نه وېرېږم. تشويش يې دا 
يوازې  دلته  تللي،  ته  غزني  يې  بچيان  چې  و 
دی، ما ويل خو ته هم لاړ شه، هلته به دې ښه 
خدمت وشي، دلته به يوازې څه وکړې؟ ويل یې 
وېرېږم چې هغوی راڅخه ناروغ نه شي، ویل یې 
دلته مې يو ورور راسره دی، خدمت مې کوي، 
ما باور نه کاوه چې هغه دې په کابل کې پاتې 
شي، هغه به له خدایه پلمه غوښته چې وطن ته 
لاړ شي. همداسې هم وشول. ټلېفون يې کار 
نه کاوه، ما ويل ځه خو د دوی په ولسوالۍ کې 
معمولاً ټلېفون کار نه کوي. څو ورځې پس خبر 

شوم چې تکليف يې بېخي زيات دی. مسېج 
مې ورته وکړ، راته يې وليکل چې درې ورځې 
بدن  د  اخلم،  اکسجن  اوس  وم،  کې  کوما  په 
اوس  و،  شوی  ټیټ  ته  څلوېښتو  مې  اکسجن 
ښه دی پنځوس دی، هيله يې لرله چې لا به 
ښه شي، په پای کې يې ليکلي وو »خدای دې 

خر کړي.«
څه موده وروسته يې ورور په ټلېفون کې وويل 
چې کابل ته يې درولو. ما ويل ښه کوی، دلته 
هم ډاکټران ښه دي هم روغتونونه مجهز دي. 
اتياوو  آن  يې  اکسجن  بله ورځ خبر شولو چې 
ته لوړ شوی دی. په دفتر کې د ټولو همکارانو 
تېر  خو  کوله،  دعا  ورته  هرچا  شو،  پيدا  اميد 
ناوخته(  یوڅه  ورځ د شپې  ماسختن)د شنبې 
چې مې ټلېفون راواخېست او د هغه د مړينې 
په باب مې ولوستل سر مې وګرځېد. هغه يوازې 
په  بلکې  نه،  ملګری  او خوږ  تکړه همکار  زموږ 
دا  و. زموږ  ليکنه کې د پښتو ادب لمر  کيسه 
لمر د تل لپاره خاموشه شو. موږ به هاغه ګلالی 
انسان بيا ونه وينو چې په خپلو خوږو اخلاقو يې 
همکاران او د کيسو په خوږو يې پښتانه تازه او 
خوشاله ساتل. زموږ نصيب خدايي خراب دی، 
چې په موږ کې يو ښه وي يا يې دښمن وژني، يا 
د خوشحال خټک خبره موږ خپله ورته جلادان 
شو. اوس خو کرونا راته بل غضب هم پيدا شوی 
دی. نور مو څه په وس پوره دي؟ بس دعا به 

ورته کوو.
ښاغلي احمدي په خپل شاوخوا ۲۵ کلن ادبي 
شاوخوا ۲۶  برابر  عمر  ادبي  خپل  د  کې  ژوند 
کتابونه ولیکل او ځینې یې وژباړل، چې تر ټولو 
وروستی لیکلی کتاب یې »د غڼې ځاله« په نوم 
ناول و، چې شاوخوا یوه میاشت مخکې چاپ 
شوی.سړه سيلۍ، مينه، د واورې سړی او اشر 
د احمدي د لنډو کيسو ټولګې دي. بوډا او د 
لېوانو پلونه، رڼا، بړبوکۍ، يوه خبره درته وکم؟ 
جوجو، اغزن سيم، زرو، د معجزې تيږه ژباړلی 
ناول، نيکه، بغدادي پر، پټان، اخ، وطنه، ټال، 
ناولونه  نوموړي  او د غڼې ځاله د  رنګه غوږونه 
موسی  هزاره،  کاتب  البیروني،  ابوریحان  دي. 
شفیق او محمد هاشم میوندوال د نوموړي په 

قلم لیکل شوي ژوند لیکونه دي. 
احمدي په اوس وخت کې د ناول لیکونکي په 
توګه د پښتنو په لر و بر وطن کې په ځوانانو کې 
تر بل هر لیکوال زیات شهرت درلود او کتابونه 
یې ډېر زیات لوستل کېدل، چې هر ناول یې 

څو څو واره چاپ شوی دی.
خو دې سترې هستۍ د ۱۴۰۰ کال د چنګاښ 
میاشتې په ۱۹مه د ۴۷ کلونو په عمر خپل ټول 
مینه وال او لوستونکي د تل لپاره پرېښودل او 
له دې نړۍ څخه یې د تل لپاره سترګې پټې 
کړې.  د احمدي مړینې ډېر خلک، د هغه د 
کتابونو لوستونکي، مینه وال او لیکوالان غمجن 
مړینه  پر  د هغه  یې  رسنیو  ټولنیزو  پر  او  کړي 
خواشیني څرګنده کړې او د هغه مړینه یې د 

پښتو ادب لپاره ستر زیان بللی دی.
چې  وايي  کاروان  محمد  پیر  لیکوال  او  شاعر 
د پښتو ژبې په تاریخ کې به بیا د نصیر احمد 

تکرار ني. لیکوال  داسې  څېر  په  احمدي 
افغان ولسمشر اشرف غني د ښاغلي احمدي 
هغه  د  او  کړې  څرګنده  خواشیني  مړینه  پر 
مړینه یې پښتو ادب ته لوی زیان بللی دی. د 
ارګ په خبرپاڼه کې د ولسمشر غني له خولې 
پښتو  د  احمدي  احمد  »نصر  شوي:  لیکل 
ژبې د بډاينې او په ځانګړي ډول د پښتو ناول 
ليکنې په برخه کې د قدر وړ هلې ځلې وکړې 
او       ډېر ګټور ناولونه يې وليکل. نوموړي په خپلو 
ليکنو کې لوستونکي تعادل، منځلاریتوب او د 

بلل«. ته  پرمختګ  افغانستان 
خپره  په  لوري  له  وزارت  کلتور  او  اطلاعاتو  د 
شوې اعلامیه کې راغلي، چې ارواښاد احمدي 
کیسې  او  داستانونه  ډېر  ژبه  او خوږه  روانه  په 
ولیکلې او د تاریخي ناول لیکنې په برخه کې 
بې جوړې او کم ساری لیکوال و. هغه په دې 
د  لړۍ  لیکنې  ناول  تاریخي  د  کې  وروستیو 
هېواد د ملي کلتور او هویت پر بنسټ پیل کړې 
وه او په دې ترڅ کې یې د هېواد پالنې لپاره ښه 

وکړه.  ذهنیت جوړونه 
ارواښاد  د  وزارت مشرتابه  کلتور  او  اطلاعاتو  د 
احمدي مړینه د افغانستان د معاصرو داستاني 

ادبیاتو په برخه کې لویه ضایع بولي.
ارواښاد نصیر احمد احمدي د ۴۷ کلونو په عمر 
د تېر شنبې په ورځ له دې نړۍ سترګې پټې 
کړې. د نوموړي جنازه د غزني ولایت په قره باغ 
ولسوالۍ کې په خپله پلرنۍ هدیره کې خاورو 

ته وسپارل شوه. 

  
د کـتـــاب خبــرې

و.  نه  امله  له  او سپکاوي  هغه وخت چې ما کوم درد احساس کړ، د وهلو 
ساتونکي حتی ځان ته دا زحمت هم ورنه کړ چې ده ته مخامخ وږي او لوڅ 
انسان ته څه ووایي، که نور څه نه وو، د انسانیت یوه مبهمه یادونه خو یې 
ورته کولی شوای. ده هېڅ هم ونه ویل، حتی کنځل یې هم ونه وکړل، بس 
ښه په خوشالۍ یې یوه تیږه راواخیسته او په ماپسې یې راخوشې کړه. دا کار 
یې بیخي داسې و لکه څوک چې کوم څاروی رااړوي یا کوم حیوان د کار 
لپاره راګرځوي، داسې یو موجود چې بیخي لږ ورته والی ورسره لرې او حتی 
جزا هم نه ورکوې. زموږ په وهلو کې تر ټولو دردوونکې برخه هغه سپکاوی و 
چې دوی راته کاوه. یوه ورځ مو باید پر کنګل شوې لاره اوږده او درانه تیران 
وړي وای. که یو کس ښویېدلی وای، نو هغه نور یې هم له ځان سره غورځول 
چې تیر یې روان کړی و. سره له دې چې زما د یوه ملګري د خاصرې لګن د 
زېږېدو له وخته ستونزه درلوده، خو دی بیا هم خوښ و چې له دې نیمګړتیا 
سره یې بیا هم کار کولای شو، ځکه د ټاکلو پر وخت به چې کوم کس د غړي 
نیمګړتیا درلوده، د مرګ خونې ته به یې لېږه. دی پر کنګل لارې وښویېده، 
سره  ځان  له  هم  یې  خلک  نور  او  و  رالوېدلی  ځمکه  پر  سره  تیر  له  نږدې 
راغورځولي وو. په دې وخت کې له ما سره تیر نه و، هېڅ فکر مې ونه کړ او 
زر مې د مرستې لپاره ورمنډه کړه. په دې وخت کې مې ناڅاپه پر شا ګوزار 
وخوړ، ساتونکي ورټلم او بېرته یې خپل ځای ته د تللو امر راته وکړ. جالبه 
دا ده، کوم ساتونکي چې زه ووهلم، څو شېبې مخکې یې راته په ډېره غوسه 
ویلي وو چې تاسو د خنځر زامن هېڅ د مرستې او همکارۍ حس نه لرئ. 

پایپونو  او موږ په یوه ځنګل کې د  بل ځل منفي شپاړس درجې یخني وه 
خښولو لپاره ځمکه کیندله. ځمکه ټوله یخ وهلې وه. زه له فزیکي پلوه ضعیفه 
شوی وم، په دې وخت کې سرکاریګر راغی، سره غومبوري یې پړسېدلي وو. 
ما ته یې په لیدو خنځر رایاد شو. زما سترګې یې په هغه سخته یخنۍ کې 
پر تودو او پستو دست کشو خښې شوې. یوه شېبه راته ځر شو، لکه ښکاري 
چې په کمین کې راته ناست وي، ځکه ما چې څومره ځمکه کیندلې وه، په 

مخ کې مې پرته وه او همدې زما د کار اندازه ښودله. 
ناڅاپه یې غږ لوړ شو: »خنځره! له څه وخته مې درته پام و! اوس به زه کار 
در وښيم، اوس درباندې په خوله دا ځمکه کنم چې د حیوان غوندې مردار 
شې! په دوو ورځو کې به دې ختم کړم! په ژوند کې دې هېڅ کار نه دی 

کړی. څه شی یې خنځره؟ سوداګر؟« 
اوبه نورې له ورخه تېرې وې. زما د مړینې په اړه د هغه اخطار مې باید جدي 
ګڼلی وای، په دې خاطر مې مخامخ سترګو ته وروکتل او ورته ومې ویل: »زه 

ډاکټر وم، متخصص ډاکټر.« 
راته وې ویل: »څه؟ ډاکټر؟ دا خو به له خلکو ښې ډېرې پیسې اخیستې 

وي.« 
په  بېوزلو  د  کړی،  دی  نه  لپاره  پیسو  د  زیاتره  مې  »کار  وویل:  ورته  ما 
کلینیک کې مې کړی دی.« خو لکه چې ډېر غږېدلی وم، هغه راباندې 
کړل، پر ځمکه یې راڅملولم، د لېونیانو په شان چیغې یې وهلې، خو زما 
اوس نه یادېږي چې څه به یې ویل.  له دې کیسو مې موخه یوازې دا 
ښودل دي چې، کله کله داسې شېبې هم راتلې چې د یوه مسخ شوي 
زنداني کرکه او غوسه به یې هم راپارول. دا کرکه او غوسه به د درد او 
بې رحمۍ له امله نه وه، بلکې په دې کې له پټ سپکاوي به وه. هغه 
وخت به مې سر نور ډز کاوه، ځکه ما باید د خپل ژوند په اړه د داسې چا 
قضاوت اورېدلی وای چې هېڅ ترې خبر هم نه و. دا کس دومره بد او 
ظالم ښکارېده چې په روغتون کې زما د وارډ مخې ته ناست نرس به حتی 
زما د انتظار خونې ته هم نه وای راپرېښی )یو شی باید ومنم. وروسته مې 
چې د زندان ملګرو ته د هغه کس په اړه دا خبره وکړه، نو یوه ماشومانه 
غوندې ارامتیا مې احساس کړه.(                                             دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

نصیر احمد احمدي
احسان	الله	کریمي

د  ځله  څو  څو  هم  تاسو  چې  پرته  شک  له 

بریالیتوب د فورمول په هکله لوستي او اورېدلي 

دي. د بریالیتوب لپاره مختلفې او حیرانوونکې 

دغه  ډېری  هم  تاسو  یم  ډاډه  لارې شته چې 

لارې ازمویلې دي. خو فکر نه کوم چې تر دې 

ډېره  په هکله  فورمول  د  »ماتې«  د  مو  به  دمه 

پلټنه کړې وي، ځکه؛ هېڅوک نه غواړي چې 

وخوري. ماتې 

خو باور دا دی چې د بریا تر لاسه کولو لپاره 

ماتې خوړل او د ماتې پر فورمول پوهېدل ډېر 

مهم دي. موږ په دې مقاله کې هڅه کړې څو 

د هغو کړنو په هکله خبرې وکړو چې ستاسو د 

بریالیتوب احتمال کموي او له ماتې سره د مخ 

کېدو پر لور مو بیایي.

البته موخه مې د ماتې ټولییز فورمول نه دی، 

له  یې  چېرې  که  کارونه دي چې  هغه  بلکې 

خوب څخه له راپاڅېدو وروسته تر سره کړی، 

تاسو د ماتې خوړلو پر لور بیایي. ښايي دغه 

کړنې ستاسو له نظره ډېرې ساده او بې ارزښته 

وي، خو اغېزه یې له هغه ډېره لویه ده چې تاسو 

یې په اړه فکر کوی. نو راځئ پوه شو چې یادې 

تېروتنې کومې دي:

لومړۍ تېروتنه: له راویښېدو وروسته کوک 

کېدونکی ساعت بیا بیا تنظیمول او بېرته 

ویده کېدل 

ډېری له موږ او تاسو څخه عادت یو څو د ساعت 

په زنګ سره سمدلاسه له خوبه راویښ شو، خو 

ښايي تاسو هم د ډېرو نورو په څېر د کوک شوي 

ساعت له زنګ وروسته د خپل ساعت زنګ یو 

ځل بیا د څو راتلونکو دقیقو لپاره تنظیم کړی 

او بېرته ویده شی. خو له څېړنو سره سم، دغه 

په ظاهره ساده او اسانه کار ستاسو پر ژوند او 

بریالیتوب باندې منفي اغېزه کوي. ان که د 

دغه عادت د څرنګوالي په هکله ډېر فکر هم 

او د کار  بیا هم یو غوره عادت نه دی  وکړی، 

پر مهال ستاسو د اغېزناکتوب او ګټورتیا کچه 

راکموي.  

هېڅ  وایي،  سوېفټ  جانټن  لیکوال،  ایرلنډی 

داسې څوک مې نه دي لیدلي چې سهار تر 

ناوخته پورې ویده وي، خو بریا ته رسېدلی وي. 

کوي  لارښوونه  متخصصان  او  ډاکټران  ډېری 

څو د سهار پر مهال د ساعت په لومړني زنګ 

سره له خوبه را پاڅېږو او هڅه ونه کړو چې بیا 

ویده شو. د دغې لارښوونې دلیل دا دی چې 

کله تاسو خپل ساعت خاموشوی او بېرته ویده 

کېږی، د ژور خوب یوه داسې څرخ یا دوران ته 

د ننه کېږی چې که له هغه وروسته سهار وختي 

هم پاڅېږی، بیا به هم د ورځې په اوږدو کې 

ستړي او بې سېکه وی. 

غوره  یوه  هکله  په  ویښېدو  د  څخه  خوب  له 

لارښوونه د »پنځو ثانیو قانون« په نوم کتاب کې 

چې د مېل رابینز اثر دی، راغلې ده. نوموړی 

وایي چې د ساعت له زنګ سره سم په معکوس 

ډول له پنځو څخه تر یو پورې حساب وکړئ 

او په ډېرې چټکۍ سره د خپل خوب له ځایه 

پاڅېږئ.  البته په یاد ولرئ چې په کافي اندازه 

خوب، د هغو عواملو له ډلې څخه دی چې له 

موږ سره مرسته کوي څو د سهار پر مهال خپل 

ساعت بیا بیا کوک نه کړو او په یو ځل زنګ 

کولو سره له خوبه راپاڅېږو. نو هڅه وکړئ چې 

د شپې لخوا پر وخت ویده شئ. البته که کومه 

شپه ونه توانېدی چې پر وخت ویده شی، په 

سهار یې خپل ساعت بیا بیا مه کوک کوی او 

له ویښېدو وروسته بېرته مه ویده کېږی، څو د 

ورځې په لړ کې تر او تازه اوسئ.

دویمه تېروتنه: د سهار پر مهال له ویښېدو 

سره سم چای یا قهوه خوړل

ډېری خلک په دې باور دي چې له خوب څخه 

له راویښېدو سره سم باید قهوه وخوري، څو په 

حال شي؛ خو په خواشینۍ سره دغه کار هم 

د لومړي په څېر یوه تېروتنه ده او د ورځې په 

اوږدو کې ستاسو د بریالي کېدو چانس کموي. 

د ارواپوهانو له څېړنو سره سم، زموږ بدن د سهار 

له ۸ تر ۹ بجو په موده کې په طبیعي ډول د 

سټرس هورمون یا کورتیزول ترشح کوي؛ نو که 

چېرې په همدې موده کې او یا له هغه وړاندې 

قهوه وڅښی، نو دا چې په بدن کې مو په لږه 

اندازه کورتیزول ترشح کېږي، همدا لامل دی 

او  مو د بدن ګټورتیا  لړ کې  په  چې د ورځې 

تمرکز کمېږي. نو غوره دا ده چې د سهار له نهه 

نیمو وروسته چای یا قهوه نوش جان کړئ. 

ظاهره  په  کړنې  یادې  چې  باسئ  مه  یاده  له 

هغوی  پر  خو  ښکاري،  ارزښته  کم  او  ساده 

یادې  تر سره شوې څېړنې ښيي چې  باندې 

چارې ستاسو بریالیتوب او ګټورتوب تر اغېزې 

راولي.  لاندې 

درېیمه تېروتنه: له ویښېدو وروسته د خوب 

پاتې  بې حرکته  او  کېناستل  په ځای کې 

کېدل

په  وروسته  راویښېدو  له  څخه  خوب  له  تاسو 

چټکۍ سره پاڅېږی، یا په همغه ډول غځېدلي 

کې  ځای  خپل  پر  چې  دا  یا  او  کېږی  پاتې 

له  موږ  چې  پېښېږي  داسې  کله  ډېر  کېنی. 

راویښېدو وروسته د څو دقیقو لپاره په غځېدلي 

د  کار  دغه  کېږو.  پاتې  کې  حالت  ناست  یا 

ورځې په اوږدو کې ستاسو د ستړیا او ټنبلۍ 

لامل کېږي او پر تمرکز او بدني انرژۍ باندې مو 

اغېزه کوي. نو غوره ده چې په دې حالت کې پر 

خپل  ځای پاتې نه شئ او بدن ته مو له ځنډ 

پرته حرکت ورکړئ. 

له څېړنو سره سم، له ویښېدو وروسته بې حرکته 

پاتې کېدل د دې لامل کېږي څو د ورځې په 

اوږدو کې بې انرژۍ او ستړي وی. خو کله چې 

له ویښېدو وروسته ځینې کشي حرکتونه تر 

سره کړی، ورځ به مو له انرژۍ ډکه، تر او تازه 

تېره شي. 

د هاروارډ پوهنتون ارواپوه، اېمي کادي وايي: 

له ویښېدو وروسته د لاسونو پرانیستل او هغوی 

ته حرکت ورکول، د دې لامل کېږي څو د یوې 

کافي  په  تاسو  لپاره  کولو  پيل  د  ورځې  غوره 

اندازه پر ځان باور ولری. 

څلورمه تېروتنه: له خوب څخه له راويښېدو 

سره سم د انسټاګرام، تېلېګرام او ایمېلونو 

راخلاصول

تاسو چې کله له خوب څخه راويښېږی، لومړنی 

کار چې تر سره کوی یې، څه دی؟ ډېری له موږ 

څخه له راویښېدو سره سم خپل موبایل را اخلو 

او خپل پیغامونه چک کوو. ښايي تاسو هم د 

ډېرو نورو په څېر دا حالت تجربه کړی وي؛ خو 

لکه څرنګه چې فکر کوی، دغه کار نه یوازې دا 

چې سم نه دی، بلکې ستاسو په کارونو او موخو 

ته په رسېدو کې ستاسو د ماتې لامل کېږي. 

کله چې تاسو له ويښدو سره سم خپل موبایل 

د  ځانه  خپل  له  چې  دا  یوازې  نه  اخلی،  را 

مو  ذهن  بلکې  اخلی،  فرصت  راویښېدو  سم 

همغه د ورځې په پیل کې پر داسې پیغامونو 

او موضوعاتو اخته کېږي چې ښايي ستاسو د 

خوښې وړ نه وي او د ورځې په لړ کې مو له 

کړي.  مخ  ګډوډۍ سره  او  بوختیا  ذهني 

لیکوال، جولي مورګېن  نامتو  په دې هکله د 

سټرېن لخوا یو کتاب لیکل شوی چې عنوان 

یې »هېڅکله له ویښېدو وروسته خپل ایمېلونه 

باور دی  پر دې  نوموړی  مه چک کوئ« دی. 

چې که چېرې خپل سهار د ایمېلونو او پیغامونو 

پر لوستلو پیل کړی، هېڅکله نه شی کولای 

چې خپل ذهن مو د ورځې په لړ کې پر مهمو 

باندې متمرکز کړی. دلیل یې دا دی  کارونو 

چې ایمېلونه او پیغامونه له ستونزو، غوښتنو، 

یادونو او خاطراتو ډک دي او دا چې د سهار 

پر مهال ستاسو ذهن لا هم چمتو نه دی، دې 

دا ډول پیغامونو لوستل پر تاسو باندې په زیاته 

کچه سټرس واردوي. نو غوره ده چې دغه کار 

خپل مناسب وخت ته پرېږدئ.

دغو ساده او کوچنیو کارونو ته په کمه سترګه 

د  ورځې  غوره  یوې  د  سهار،  ځکه  ګورئ.  مه 

پیل کولو بنسټ دی، نو که چېرې یو ناسم او 

ناخوښ سهار ولری، ټوله ورځ به مو د خوښې 

خلاف له ذهني بوختیاوو، ستړیا او ډېرو فکرونو 

سره تېره شي. 

ژباړه:	صفي	الله	پادشاه

د راپورونو له مخې، د هند په راجستان 
په  برېښنا  او  تالندې  د  کې  ایالت 
مړه شوي دي.  پېښه کې ۱۸ کسان 
د دغه هېواد د راجستان ایالت ځایي 
له  کسانو  دغو ۱۸  د  وایي،  چارواکي 
ډلې ۱۱ یې ماشومان دي او په پېښه 
کې ۱۶ کسان ټپیان شوي هم دي. د 
جایرام په نامه د پولیسو یوه سیمه ییز 
منصبدار رویټرز خبري اژانس ته ویلي، 
تاریخي  د  کلا  امیر  د  سیلانیان  چې 
ودانۍ لیدلو ته ورغلي وو چې دا پېښه 
خبره:  په  نوموړي  د  شوه.  رامنځته 
په  د څارنې  او هغوی  پیل شو  »باران 
برج کې راټول شول، برېښنا او تندر په 
دې برج راپرېوت، ۱۱ تنه یې ځای په 

ځای مړه کړل.«
د راجستان وزیر اعلی اشوک ګهلوټ 
په خپل ټویټر لیکلي چې اووه تنه نور 
دوو  په  برېښنا  او  تالندې  د  ماشومان 
نورو ځانګړو پېښو کې مړه شوي دي. 
دغه راز د راجستان د ګاونډیو ایالتونو 
څخه  پرادېش  اوتار  او  پرادېش  مدها 

رپوټونه  پرېوتلو  تندر  او  برېښنا  د  هم 
ورکړل شوي، خو د مرګ ژوبلې په اړه 

سمدستي شمېرې نه دي ذکر شوي.
د یادونې ده چې په هند کې د باراني 
موسم پر وخت د برېښنا او تندر توپانونه 
له  جون  د  چې  پېښیږي  کال  هر 
دوام  پورې  تر سپتمبر  میاشتې څخه 

کوي. 
بلخوا د یاد هېواد پولیسو ویلي، چې 
شبکې  القاعده  د  کې  کشمیر  په 
هند  د  چې  درلود  پلان  څانګې  یوې 
وکړي.  بریدونه  کې  برخه  شمالي  په 
لیکلي،  اژانس  خبري  پرېس  فرانس 
پولیسو دا خبره وروسته تر هغې کړې، 

چې له دې شبکې سره د اړیکو په تور 
یې دوه کسان ونیول. دا دوه کسان د 
اوترا پردېش د مرکز لکهنو په یوې ناحیه 
له خوا  ځواکونو  ضد  ترهګرۍ  د  کې 

نیول شوي دي.
د اوترا پردېش د پولیسو مشر پرشنټ 
کومار ویلي، چې نیول شوي کسان له 
اړیکه  الهند( ډلې سره  )انصار غزاوت 
لري، هغه ډله چې په کشمیر کې د 
بلل کېږي. کومار  یوه څانګه  القاعده 
خبریالانو ته ویلي، القاعده شبکې نیت 
درلود چې له ګڼې ګوڼې ډکو مارکېټونو 
کې چاودنې وکړي او لکهنو یې اصلي 

هدف و.
د  بریدونه  دا  دوی  خبره،  په  کومار  د 
هند د خپلواکۍ له ورځې مخکې چې 
د اګسټ په ۱۵مه لمانځل کېږي، پلان 
کړي وو. د پولیسو دغه چارواکي ویلي، 
دوی د ځانمرګو بریدونو او چاودنو نیت 
درلود او د دغه کار لپاره  یې وسلې او 
چاودېدونکي توکي هم راټول کړي وو.

بلخ         ننګرهار          خوست کندهار هرات کابل

صالح:  اگر طالبان زمین بیشتر 

را بدست آورند، باز هم بر کشور 
حاکمیت کرده نمی تواند

رئیس جمهور  نخست  معاون  صالح،  امرالله 
می گوید که اگر طالبان زمین بیشتر را بدست 
آورند، باز هم بر کشور حاکمیت کرده نخواهند 
توانست و مردم در بخش های زیرکنترل طالبان به 

ستوه آمده اند.
تشکیلاتی  دید  از  که  می افزاید  صالح  آقای 
طالبان به سه بخش تقسیم شده اند که بخش 
ستردرستیز  خاص  هسته های  را  آنان  نخست 
در  صالح  آقای  می کند.  رهنمایی  پاکستان 
صفحه فسبوکش نگاشته است که خروج نیروهای 
خارجی از افغانستان، خلای بسیار آنی را ایجاد 
کرد اما نیروهای دولتی از نظم برخوردار استند 
و به زودترین فرصت این خلا را پر خواهند کرد. 
دید  »از  می خوانیم:  نوشته  این  از  بخشی  در 
تقسیم  بخش  سه  به  دشمن  قوت  تشکیلاتی، 
می گردد؛ بخش اول، نیروهای تعلیم دیده است 
که بصورت مستقیم از جانب مفرزه ها/هسته  های 
خاص ستردرستیز پاکستان از پشاور – کویته و 
نقاط دیگر رهنمایی می  شوند. وسایل ارتباطی و 
نقشه های گوگل، کار را بسیار آسان ساخته است. 
بخش دوم قطعات محلی اند که زیر نام کمسیون 
نظامی کار می نمایند، این ها نیز به جز از باج گیری 
از مردم و تحمیل مهمانی بالای مردم محل زیاد 
نقش ندارند. بخش سوم جذب شده ها و احضار 

شده های اخیر اند که هیچ نوع مورال ندارند.«
جرګه  ولسی  اعضای  از  برخی  این،  با  همزمان 
می گویند که برای حفظ نظام و دست آوردهای 
چندین دهه گذشته، زنان و مردان باید جنگ افزار 

بگیرند و ایستاده گی کنند.

لېتوانیــا لــه اروپايــي ټولنــې غوښــتي 
چــې پــر بېــلاروس او د دغــه هېــواد پــر 
ځواکمــن مــشر الکســاندر لوکاشــینکا 
هــم  بندیزونــه  نــور  کبلــه  دې  لــه 
ولګــوي، چــې د بالتیــک دغــه هېــواد 
تــه د غیــر قانــوني کډوالــو جوپــې 

ــتوي. اس
ــوي  ــور لګ ــک ت ــر مېنس ــوس پ ویلینی
چــې لــه غیــر قانــوني کډوالــو څخــه د 
اروپايــي ټولنــې د مخکینیــو بندیزونــو 
ــه ځــواب کــې د دې ټولنــې پــر ۲۷  پ

غــړو هېوادونــو د فشــار د یوې وســیلې 
پــه توګــه کار اخــلي.

وزیــر  چــارو  بهرنیــو  د  لېتوانیــا  د 
پــه  بیرګیــس  ګابریلیــوس لانــدس 
اروپايــي ټولنــه کــې لــه خپلــو ســیالانو 
ــاره  ــډون لپ ــې د ګ ــډه ک ــه غون سره پ
بروکســل تــه لــه رســېدو سره ســم 
ــو  ــر ټول ــاره ت ــواد لپ ــا د هې ــلي: »زم وی
مهمــه د کډوالــو بې ســاري جوپــې 
د  څخــه  بېــلاروس  لــه  چــې  دي، 
ــته  ــه مرس ــت پ ــواد د حکوم ــه هې دغ

رارســېږي. فکــر کــوم زمــا د هېــواد 
لپــاره دا ســاری نــه  لــري، خــو د اروپــا 
لپــاره دا لومــړی ځــل نــه  دی چــې لــه 
کډوالــو څخــه د یــوې ســیاسي وســلې 

پــه توګــه کار اخیســتل کېــږي.«
د یادونــې ده چــې لېتوانیــا د بېلاروس 
د اوســني مــشر اکســاندر لوکاشــینکا 
لــه سرســختو منتقدانــو څخــه ده، 
چــې د ده د رژیــم پــر ضــد یــې د 
اروپايــي ټولنــې د ســختو اقداماتــو 

ــړې ده. ــم ک ــې ه ــتنه مخک غوښ

لېتوانیا:  اروپايي ټولنه دې پر بېلاروس نور بندیزونه هم ولګوي

ژونـــــد

هغه ځیرک موبایل چې یوازې 10 دقیقو کې چارجېږي

غوره ځانګړنو  د  موبایلونو کمپنۍ  د ځیرکو  د چین 

لپاره  کولو  وړاندې  موبایلونو  ځیرکو  بیه  ارزان  او 

د  کمپنۍ  دغه  اوس  خو  لري،  مینه وال  میلیونونه 

چټک چارج په برخه کې هم سره رقابت کوي. اوس 

یو  داسې  کمپنۍ  چینایۍ  یوې  نومې  انفېنېکس 

ځیرک موبایل خرڅلاو ته وړاندې کړی، چې یوازې 

۱۰ دقیقو کې په بشپړه توګه چارجېږي. انفېنېکس 

وړتیا  امپیره  ملي   ۴۰۰۰ کې  فون۲۰۲۱  کانسپټ 

واټ   ۱۶۰ له  چې  شوې،  ورکړل  بېټرۍ  لرونکې 

موبایل  ځیرک  دغه  کوي.  ملاتړ  څخه  چارچ  چټک 

غښتلې  ډېرې  هم  نورې  سربېره  بېټرۍ  پیاوړې  پر 

دي  نه  معلومات  ډېر  يې  اړه  په  خو  لري،  ځانګړنې 

انفېنېکس کمپنۍ وايي چې د چارج  خپاره شوي. 

د پیاوړې او غښتلې ټکنالوژۍ په مرسته دغه ځیرک 

یوازې ۱۰ دقیقو کې ٪۱۰۰ چارجېږي.  به  موبایل 

دغه  چې  کوي  ادعا  کمپنۍ  دغه  سربېره،  دې  له 

شوې  کارول  ټکنالوژي  داسې  کې  موبایل  ځیرک 

ده، چې د دغه چټک چارج له امله په بېټرۍ فشا 

نه راځي او نه ګرمېږي.

پیاده مزل یا تګ د ماشومانو لپاره ډېر 
په زړه پورې وي او هغوی په ډېر شوق 
سره پیاده مزل کوي. که چېرته خپلو 
هغوی  نو  کړو،  ونه  پام  ته  ماشومانو 
ممکن ناوړه عادتونه خپل کړي، د ژوند 
طرز یې ښه نه وي او وزن یې ډېر شي. 
کله چې ماشوم تګ کوي، نو سستي 
او کمزوري یې ختمېږي. په ورځ کې 
منډه  چېرته  که  پورې  ساعته  نیم  تر 

ووهل شي یا لږ غوندې ورزش وشي، 
سیستم  دفاعي  بدن  د  چې  ده  هغه 
به یې پیاوړی شي. پیاده مزل یا تګ 
ماشومان له هغو ناروغیو خوندي ساتي 
چې د ماشومتوب پر مهال خپرېږي، 
یې  عضلې  ختمېږي،  یې  چاغښت 
پیاوړي  او هډوکي یې  نرمښت مومي 
ډول  ښه  په  خواړه  راز  دغه  کېږي. 
هضمېږي او بدن یې په آسانۍ جذبوي 
ورځني  په  که  ډېرېږي.  یې  انرژي  او 
ماشومان  پورې  ساعته  نیم  تر  ډول 
به  سیستم  دفاعي  وکړي،  مزل  پیاده 
یې پیاوړی شي او هیڅ ناروغي به پرې 
بې  د  راز  دغه  شي.  کړای  ونه  حمله 
او مناسبه  خوبۍ ستونزې یې حلوي 

وده کولی شي.

۵

پلی تګ د ماشومانو لپاره ګټور دی

د  کې  لوېدیځ  جنوب  په  نایجر  د  مخې،  له  راپورونو  د 
وسله والې نښتې په پایله کې لږ تر لږه ۴۹ کسان وژل شوي 

چې ۴۰ تنه یې وسله وال برید کوونکي دي.
د یاد هېواد چارواکي وايي، چې دغه وسله واله نښته د مالي 
ته پکې درنه مرګ  برید کوونکو  او  ته څېرمه شوې  پولې 
ژوبلې اوښتې ده. د نایجر دفاع وزارت ویلي، په وسلو سمبالو 
شاوخوا ۱۰۰ برید کوونکو چې پر موټرسایکلونو سپاره وو، 
ماسپښین پر چوما بانګو کلي برید وکړ. یاد وزارت وايي چې 
اقدام سره وتوانېدل  امنیتي ځواکونه په چټک  او  دفاعي 
چې دغه برید شنډ کړي او بریدګرو ته پکې درنه مرګ ژوبله 

واړوي.
چوما بانګو په تیلابیري سیمه کې هغه کلی دی چې د 
مالي سرحد ته څېرمه پروت دی او وخت ناوخت وسله والو 
ډلو ورباندې بریدونه کړي دي. روان کال د دغه هېواد په 
لرې پرتو سیمو کې وسله والو بریدګرو څو ځله د عامو خلکو 
په کورونو بریدونه وکړل چې سلګونو کسانو ته پکې مرګ 
ژوبله اوښتې ده. د دغو بریدونو مسوولیت ډېری وختونه د 
بوکوحرام او دغه راز هلته مېشته د اسلامي دولت ډله پر غاړه 
اخلي. دواړې ډله هڅه کوي چې په دغه هېواد د دوی په 

وینا، اسلامي حکومت رامنځته کړي. 

راپورونه: په نایجیریا کې د وسله 

وال برید پرمهال نږدې ۵۰ کسان 
وژل شوي

راپورونه:  په هند کې د تالندې او برېښنا
 په پېښه کې ۱۸ کسان مړه شوي


